
.c.Inngangur

Iðnmeistaranámi er í stórum dráttum skipt í tvo hluta, almennan hluta og sérgreinahluta og eru gefnar út námskrár fyrir hvorn hluta námsins um sig af hagkvæmniástæðum. 

Almenni hlutinn er sameiginlegur öllum iðngreinum og skiptist hann í almennt bóknám og nám í stjórnunar- og rekstrargreinum.  Í námskrá fyrir almennan hluta meistaranáms er m.a. gerð grein fyrir kröfum um þekkingu og hæfni iðnmeistara, meginmarkmiðum námsins í heild sinni og hvernig meta skuli meistaranám með tilliti til annars náms auk lýsinga á markmiðum einstakra áfanga.

Í þessu hefti er annars vegar að finna heildaryfirlit yfir meistaranám í rafiðngreinum og hins vegar áfangalýsingar í faggreinum meistaranáms einstakra iðngreina.  Vakin er athygli á því að breytingar á umfangi og innihaldi fagnáms er háð samþykki menntamálaráðuneytisins.

Hverjum áfanga í fagnámi iðnmeistaranáms skal ljúka með formlegu námsmati í samræmi við markmið og innihald áfangans.  Námsmat getur verið með ýmsu móti að ákvörðun hlutaðeigandi menntastofnana og gilda um það sömu reglur og almennt tíðkast um mat á námi á framhaldsskólastigi samkvæmt aðalnámskrá framhaldsskóla.

.c.Meistaranám rafiðngreina

c.Rafeindavirkjun

Heildarfjöldi námseininga


56 einingar

1.
Almennt bóknám


10 ein.


Kjarni

10 ein.



Íslenska
ÍSL 242 og 252



Tölvunotkun
TÖL 103



Viðskiptastærðfræði 
STÆ 243


Val iðngreinar

0 ein.

2.
Stjórnunar- og rekstrargreinar


16 ein.


Kjarni

12 ein.



Stjórnun
MST 104



Kennsla/þjálfun
MKE 102



Rekstrarumhverfi
MRU 102



Bókhald og skjalavarsla
MBS 101



Reikningsskil
MRS 103


Val

4 ein.


Val nemenda
4 ein.

3.
Faggreinar


30 ein.


Kjarni

24 ein.



Gagnasenditækni og tölvukerfi
MGS 103



Mælitæki og truflanir
MMT 103



Skynjaratækni og búnaður
MSB 103



Stafræn fjarskiptatækni
MSF 103



Stafræn rafeindatækni
MSR 103



Tölvu- og rafeindastýringar
MTÖ 103



Tölvufjarskipti
MTF 103



Örtölvur til stýringar 
MÖS 103


Val 

6 ein.



Bilanaleit í PC vélum
MBV 103



Bilanaleit í örtölvustýrðum búnaði
MBÖ 103



Móttöku- og dreifikerfi merkja
MMD 103



Myndbandatækni og myndbandstökuvélar
MMB 103



Rafeindatæki og rafeindatækni (Nýtækni) 
MRN 103



Símtækni 
MSÍ 101



Stafrænir spilarar/upptökutæki
MSU 102



Stýringar í iðnaði
MSI 103



Viðvörunarkerfi og aðgangsbúnaður
MVA 103

.c.Rafvirkjun og rafvélavirkjun

Heildarfjöldi námseininga


56 einingar

1.
Almennt bóknám


10 ein.


Kjarni

10 ein.



Íslenska
ÍSL 242 og 252



Tölvunotkun
TÖL 103



Viðskiptastærðfræði 
STÆ 243


Val iðngreinar

0 ein.

2.
Stjórnunar- og rekstrargreinar


16 ein.


Kjarni

12 ein.



Stjórnun
MST 104



Kennsla/þjálfun
MKE 102



Rekstrarumhverfi
MRU 102



Bókhald og skjalavarsla
MBS 101



Reikningsskil
MRS 103


Val

4 ein.


Val nemenda
4 ein.

3.
Faggreinar


30 ein.


Kjarni

24 ein.



Kælitækni
MKT 102



Rafdreifikerfi og reglugerðir
MRR 106



Raflagnatækni
MRT 103



Rafmagnsfræði
MRF 102



Rafvélar
MRV 102



Smáspennuvirki
MSP 103



Stýringar
MSA 106


Val   

6 ein.



Ljósleiðaratækni/uppsetning á 


tölvukerfum
MLU 103



Loftnetstækni
MLT 103



Mælitækni og áhrif truflana á tölvukerfi
MMÆ 103



PC-NET/hugbúnaður, vélbúnaður
MPC 102



Skynjaratækni og búnaður
MSB 103



Stafræn fjarskiptatækni
MSF 103



Örtölvur til stýringa
MÖS 103

.c.Áfangalýsingar

.c.BILANALEIT Í PC VÉLUM 103
MBV 103

Undanfari:
Bilanaleit í 16 bita örtölvu

Markmið

Nemendur nái valdi á bilanaleit í PC vélum.  Að námi loknu eiga nemendur að geta þekkt og þjónustað flestar gerðir af PC vélum óháð tegundum.

Innihaldslýsing

a)
Fjallað er um uppbyggingu og virkni PC véla.

b)
Umfjöllun er um rásavirkni og mælingar PC véla.

c)
Ítarlega er farið í bilanaleit á PC vélum.

.c.BILANALEIT Í ÖRTÖLVUSTÝRÐUM BÚNAÐI 103
MBÖ 103

Undanfari:
Sveinspróf

Markmið

Nemendur geti greint bilanir í rafeindatækjum sem nota örtölvu til stýringar.

Innihaldslýsing

a)
Fjallað er um uppbyggingu og virkni 16/32 bita örtölvu og farið í notkunarmöguleika örtölvuhermiforrita.

b)
Farið verður ítarlega í bilanaleit á 16/32 bita örtölvu.

.c.GAGNASENDITÆKNI OG TÖLVUKERFI 103
MGS 103

Undanfari:
Sveinspróf

Markmið

Nemendur auki þekkingu sína á gagnasenditækni og verði hæfari við dagleg störf á því sviði.

Innihaldslýsing

a)
Uppsetning tölvukerfa - gagnasenditækni

Gagnasendingar eru kynntar, m.a. sendingaaðferðir, kaplar, tengi og samtengingar.  Kennt verður að þekkja helstu truflanavalda tölvukerfa.  Kynning er á eiginleikum og mismun á uppbyggingu tölvukerfa.

b)
Modemtækni

Fjallað er um uppbyggingu seríla-merkja þar sem kynntir verða algengustu staðlar þeim tengdum.  Samanburður er á rofa- og pakkanetum og kynning á virkni modemtækja, modemtenginga og hvernig símakerfið er notað til boðsendinga á milli tölvubúnaðar.

c)
Skráarflutningur - gagnasenditækni

Fjallað er um aðferðir við skráarflutning og vandamál sem þeim fylgja.  Kynntir eru algengustu staðlar við skráarflutninga.

.c.Kælitækni 102
MKT 102

Markmið

Nemendur

-
öðlist þekkingu á kæliferli í vélrænum kælibúnaði

-
þekki virkni og hlutverk einstakra íhluta kælikerfa

-
verði hæfir til að setja saman minni kælikerfi og fylla á þau kælimiðla

-
geti fundið bilanir í kælibúnaði og gert við þær

-
þekki reglugerðir sem lúta að kælikerfum

-
verði meðvitaðir um umhverfisáhrif og mengunarhættu af kælimiðlum 

Innihaldslýsing

Farið er yfir grundvallaruppbyggingu kælitækja, virkni, eiginleika og hlutverk einstakra íhluta í kælikerfum.  Fjallað er um mismunandi kælimiðla og mengunarhættu sem af þeim getur stafað.  Fjallað er ítarlega um reglugerðir um kælitæki og kælimiðla.  Unnin eru verkefni við samsetningu kælikerfis og áfyllingu kælimiðla auk mælinga og bilanaleitar.

.c.LJÓSLEIÐARATÆKNI/UPPSETNING Á TÖLVUKERFUM 103
MLU 103

.c.Undanfari:
Sveinspróf

Markmið

Nemendur

-
þekki helstu aðferðir við gagnasendingar á milli tölva og þá staðla sem að þeim lúta

-
þekki lagnaefni og tengibúnað sem notaður er við tölvulagnir

-
geti lagt og gengið frá tölvulögnum og viðeigandi tengibúnaði

Innihaldslýsing

Farið er yfir íhluti sem notaðir eru til gagnasendinga. Kynntar eru sendingaraðferðir, kaplar, tengi, samtengingar og ljósleiðarar.  Fjallað er um truflanir og áhrif þeirra á gagnasendingar.  Farið er í uppsetningu á tölvubúnaði og spennufæðingu.
.c.LOFTNETSTÆKNI 103
MLT 103

Undanfari: 
Sveinspróf


Markmið

Nemendur

-
auki þekkingu sína í loftnetsfræðum

-
öðlist þekkingu til að reikna út, hanna og ganga frá stærri loftnetskerfum

-
geti sett upp búnað til móttöku og dreifingar örbylgjusjónvarps

-
geti sett upp og stillt búnað til móttöku á gervihnattasjónvarpi

Innihaldslýsing

Fjallað er um uppbyggingu stærri loftnetskerfa, kapalkerfi og innanhússlagnir.

Gerðir eru útreikningar og mælingar á loftnetskerfum. Farið er í uppsetningu og stillingar á móttökudiski. Settur er upp og tengdur búnaður fyrir móttöku og dreifingu örbylgjusjónvarps. Fjallað er um staðla og reglur er varða dreifingu sjónvarps og útvarpsefnis.

.c.MÓTTÖKU- OG DREIFIKERFI MERKJA 103
MMD 103

Undanfari:
Sveinspróf

Samhliða áfangi:
Enginn

Markmið

Nemendur 

-
þekki efni og búnað sem notaður er til sendinga og móttöku á hljóð- og myndmerkjum

-
geti nýtt íhluti sem notaðir eru í dreifikerfi húsa, gervihnattakerfi og M.M.D.S. kerfi 

-
þekki tæknileg atriði móttökubúnaðar í húskerfum

Innihaldslýsing

a)
Fjallað er um uppbyggingu og virkni íhluta í gervihnattatækni og M.M.D.S. tækni.

b)
Ítarleg umfjöllun er um hvernig flutningur á myndmerki með mismunandi tíðni getur tengst venjulegu loftnetskerfi.

.c.MYNDBANDATÆKNI/MYNDBANDSUPPTÖKUVÉLAR 103
MMB 103

Undanfari:
Sveinspróf

Samhliða áfangi:
Enginn

Markmið

Nemendur 

-
hafi haldgóða þekkingu á myndbandstækni

-
geti framkvæmt bilanaleit í myndbandstækjum
-
hljóti haldgóða þekkingu á myndbandsupptökuvélum

-
geti framkvæmt bilanaleit á myndbandsupptökuvélum

Innihaldslýsing

Farið er í uppbyggingu myndbandskerfa.  Æfðar eru mælingar í tækjum og framkvæmd bilanaleitar í myndbandstækjum.  Fjallað er um uppbyggingu myndbandsupptökuvéla og mismun á kerfum.  Farið er í mælingar á myndbandsupptökuvélum og framkvæmd bilanaleitar í þeim.

c.MÆLITÆKNI OG ÁHRIF TRUFLANA Á TÖLVUKERFI 103
MMÆ 103

Undanfari:
Sveinspróf

Markmið

Nemendur

-
auki færni sína í notkun mælitækja við störf í rafiðnaði

-
geti valið mælitæki og beitt þeim við breytilegar aðstæður

-
þekki helstu upptök og orsakir truflana sem verða í raflögnum og hafa áhrif á gagnasendingar og tölvubúnað

-
þekki aðferðir til að eyða truflunum sem hafa áhrif á gagnasendingar og tölvubúnað

Innihaldslýsing

Fjallað er um uppbyggingu og notkunarmöguleika ýmissa mælitækja sem notuð eru í rafiðnaði.  Æfðar eru mælingar með fjölsviðsmælum og sveiflusjám.  Þjálfuð er notkun sveifluvaka, tíðniteljara og stafrænna sveiflusjáa.  Fjallað er um upptök og orsakir truflana sem hafa áhrif á gagnasendingar og tölvubúnað.  Farið er í aðferðir til að greina truflanir, draga úr áhrifum þeirra og eyða þeim. 

.c.MÆLITÆKI OG TRUFLANIR 103
MMT 103

Undanfari:
Sveinspróf

Markmið

Nemendur öðlist staðgóða þekkingu á mælitækjum til kvörðunar, bilanaleitar og rannsókna.

Í þessu felst m.a. að nemendur eiga að námi loknu að

-
geta gert ýmsar mælingar með generatorum, tíðniteljurum, síritum og stafrænum sveiflusjám

-
þekkja nýjustu aðferðir í mælitækni

-
geta gert sér grein fyrir helstu truflunum í smáspennukerfum og valið íhluti til að sía út truflanir

Innihaldslýsing

a)
Mælitækni

Kynning fer fram á mælitækjum og nútímaaðferðum við kvörðun, bilanaleit og rannsóknir. 

b)
Áhrif truflana á gagnasendingar, tölvukerfi og smáspennukerfi

Fjallað er um upptök og orsakir truflana sem verða í raflögnum og rafbúnaði og hafa áhrif á gagnasendingar, tölvukerfi og smáspennukerfi.  Kenndar verða aðferðir við að eyða eða draga úr áhrifum þeirra.  Tengdir eru íhlutir sem notaðir eru til truflanadeyfingar. 

.c.PC NET VÉL- OG HUGBÚNAÐUR 102
MPC 102

Undanfari:
Sveinspróf

Markmið:

Nemendur

-
kynnist  Ethernet, Tokenring og Novell hugbúnaði 

-
geti sett upp hugbúnað og vélbúnað og viðhaldið tölvuneti

-
geti leiðbeint notendum um möguleika og notkun tölvunets

Innihaldslýsing

Farið er yfir vélbúnað og hugbúnað tölvuneta fyrir PC tölvur og fjallað um uppbyggingu þeirra.  Farið er í skilgreiningu á Ethernet, Tokenring og fjallað um Novell hugbúnað og uppsetningu hans.  Fjallað er um samskipti og tengingar jaðartækja við tölvunet.

.c.RAFDREIFIKERFI OG REGLUGERÐIR 106
MRR 106

Undanfari:
Sveinspróf

Markmið

Nemendur

-
auki þekkingu sína á raforkudreifikerfinu og einstökum hlutum þess

-
kynnist stöðlum og reglugerðum sem lúta að störfum rafiðnaðarmanna

-
þekki aðferðir til að verjast tjóni af völdum rafmagns á líf, heilsu og eignir manna

-
geti gert prófanir og úttektir á veitukerfum

-
geti annast skýrslugerð og skjalavörslu vegna prófana og útekta á veitukerfum

Innihaldslýsing

Fjallað er um sögu raforkuflutnings.  Fjallað er um uppbyggingu veitukerfa, jafngildismyndir (TN-, TT-, og IT- kerfi).  Kynntar eru reglugerðir og staðlar sem fjalla um veitukerfi, einnig tæknilegir tengiskilmálar rafveitna.  Fjallað er um orkuflutning, álagsstrauma, spennuföll og afltap í veitukerfum.  Útskýrð er myndun og áhrif yfirstrauma, bilanastrauma og snertispennu.  Fjallað er ítarlega um allar algengustu gerðir yfirstraumsvarna og eiginleika þeirra svo og aðferðir og búnað til varnar of hárri snertispennu.  Farið er í útreikninga á skammhlaupsstraumum.  Gerð er grein fyrir helstu öryggisráðstöfunum við vinnu (viðhald) á veitum.  Fjallað er um úttektir, prófanir og mælingar á veitum.  Æfð er notkun sérhæfðra mælitækja.  Gerðar eru skýrslur um niðurstöður úttekta og útfylltar tilkynningar.  Fjallað er um vörslu skjala (teikningar, skýrslur o.fl.).

.c.RAFEINDATÆKI OG RAFEINDATÆKNI (NÝTÆKNI) 103
MRN 103

Undanfari:
Sveinspróf

Markmið

Nemendur

-
fylgist með nýjustu tækni í sérhæfðum og almennum rafeindatækjum

-
þekki og geti þjónustað nýjustu tækin sem eru í notkun

Innihaldslýsing

a)
Nýtækni og nýtæki

Fjallað um nýjungar á markaðnum og aðferðir bilanaleitar, rannsókna og viðgerða.

b)
Fjallað er um nýtækni á rafeinda- og örtölvusviði

.c.RAFLAGNATÆKNI 103
MRT 103

Undanfari: 
Sveinspróf

Markmið

Nemendur 

-
auki þekkingu sína á efni og búnaði í raflögnum

-
þjálfist í teiknilestri

-
kynnist helstu stöðlum sem notaðir eru í raflagnateikningum og raflögnum

-
öðlist aukna hæfni til að gera raunhæfar áætlanir um efni og vinnu eftir teikningum og verklýsingum

-
séu færir um að meta lýsingarþörf og velja viðeigandi lampabúnað í minni verkum

Innihaldslýsing

Rifjaðir eru upp eiginleikar einangrandi og leiðandi efna sem notuð eru í raflögnum.  Þá er farið yfir eiginleika ýmiss konar rafbúnaðar svo sem einangrunargildi, spennuþol, straumþol, rofgetu, útleysieiginleika og varnarflokkun.

Farið er yfir helstu gerðir ljósgjafa og tengingar þeirra, nemendum kynnt ýmis lýsingarkerfi og gerðar viðeigandi mælingar.  Skoðaðar eru teikningar af einstökum þáttum raflagna og hluti raflagnar teiknaður með hjálp tölvu.  Farið er í gegnum raflagnateikningar af atvinnuhúsnæði, valið efni og gerðar vinnuáætlanir og nákvæm kostnaðaráætlun.  Tölvuforrit til áætlunargerðar eru kynnt.

.c.RAFMAGNSFRÆÐI 102
MRF 102

Undanfari:
Sveinspróf

Markmið

Nemendur efli þekkingu sína í rafmagnsfræði og verði hæfari til að beita þeirri þekkingu við dagleg störf.

Innihaldslýsing

Helstu heiti og hugtök rafmagnsfræði eru rifjuð upp.  Öll tákn og einingar eru skilgreindar samkvæmt SI-kerfinu.  Fjallað er um mismunandi aðferðir til myndunar rafspennu.  Fjallað er um rafstraum, afl, orku og varðveislu orku.  Leiðarar eru teknir fyrir (viðnám þeirra, áhrif umhverfishita og álagsstrauma).  Lögmál Ohms, Kirchoffs og Joules eru kynnt.  Sýnt er hvernig sínuslaga riðspenna myndast við hringhreyfingu vindings í segulsviði (riðstraumsrafall).  Útskýrð er gerð vísa og vektorteikninga af sínuslaga spennum (straumum) og notkun hornafalla við útreikninga þeirra.  Gildi riðspennu er útskýrð (toppgildi, vinnugildi o.fl.).  Fjallað er um span og sjálfspan.  Lýst er uppbyggingu og virkni segulspólu og spenna (gerð jafngildismynd).  Fjallað er um rafhleðslu og rýmd.  Lýst er gerð og virkni algengustu rafþétta.  Þá er gerð grein fyrir sambandi straums og spennu í riðstraumsrásum með blönduðu álagi (viðnámi, spólu og þéttum) svo og riðstraumsafli (raun-, laun- og sýndarafli), aflstuðli, fasviki og fasviksjöfnun.  Ýmis rásaverkefni eru leyst.  Ýmis neyslutæki eru skoðuð (kennispjöld, málgildi og merkingar).  Fjallað er um einfasa og þrífasa aflspenna (málafl, málspennur og skammhlaupsspenna).  Lýst er uppbyggingu einfasa og þrífasa veitukerfa.  Skilgreind eru gildi á spennum og straumum í þrífasa dreifikerfum.  Farið er í útreikninga á álagsstraumum: a) Einfasaveitu, b) þrífasaveitu með jafnlægu álagi og c) þrífasaveitu með ójafnlægu álagi.  Fjallað er um álagsjöfnun, m.a. samtímaálag og samtímastuðla, afl og orkumæla og mælaspenna.

.c.RAFVÉLAR 102
MRV 102

Markmið

Nemendur 

-
kynnist eiginleikum einstakra rafvéla og spenna

-
verði hæfari til að velja, tengja og sjá um viðhald algengra rafvéla

Innihaldslýsing

Rifjaðir eru upp grunnþættir rafvéla, virkni, nýtni og staðlar (öxlar, festingar og flangsar).  Farið er yfir eiginleika, tengingar og tengibúnað algengra riðstraumshreyfla, einfasa og þrífasa (t.d. hjálparfasa-, skuggapóla-, alstraums-, sleitu- og fjölhraðahreyfla).  Kynntir eru tíðnibreytar og hraðastýringar á skammhlaupshreyflum með þeim.  Farið er yfir helstu þætti í uppbyggingu og virkni rafala og viðeigandi stillibúnaðar, einnig tengingu rafala og samfasa.

Farið er í virkni og tengingar spenna, bæði einfasa og þrífasa, gerðar mælingar og útreikningar á skammhlaupsstraumum og -spennum.  Farið er í tengihópa þrífasa spenna og önnur skilyrði hliðtengingar spenna.  Kynnt er kerfisbundin bilanaleit og fyrirbyggjandi viðhald véla og búnaðar.

.c.SÍMTÆKNI 101
MSÍ 101

Undanfari:
Sveinspróf

Samhliða áfangi:
Enginn

Markmið

Nemendur geti fengist við búnað og efni er tengist almennu notandakerfi Pósts og síma.

Innihaldslýsing

Fjallað er um efnisval, lagnaaðferðir og tengingar á símtæknibúnaði.  Kynning er á tæknilegum tengiskilmálum, litakerfi og gildandi stöðlum.

.c.SKYNJARATÆKNI  OG BÚNAÐUR 103
MSB 103

Undanfari:
Sveinspróf
Markmið

Nemendur geti nýtt sér notkunarmöguleika skynjara  við framleiðslu og eftirlit.

Innihaldslýsing

a)
Uppbygging og uppsetning skynjara

Farið er í uppbyggingu og uppsetningu algengra skynjara, eins og t.d. fyrir hitastigs-, þrýstings-, lengdar-, hraða-, og rennslismælingar.  Kvörðun skynjara er æfð.

b)
Eiginleikar skynjara

Farið er yfir helstu eftirlitshlutverk og eiginleika algengra skynjara, skekkjumörk og kvörðunarvandamál.  Notaðar eru mismunandi aðferðir til að mæla úrlausnir.

.c.SMÁSPENNUVIRKI 106
MSP 106

Markmið

Nemendur 

-
öðlist hæfni til að velja efni og búnað fyrir tölvulagnir, símalagnir og lagnir fyrir viðvörunarbúnað

-
kynnist stöðlum og reglum um samskipta- og merkjalagnir

-
séu færir um að velja og ganga frá lögnum og búnaði fyrir tölvulagnir, símalagnir og lagnir fyrir viðvörunarbúnað

Innihaldslýsing

Kynntir eru þeir staðlar sem lúta að tölvulögnum og farið yfir búnað og lagnaefni fyrir tölvunet, gerð grein fyrir truflunum sem geta haft áhrif á merkjasendingar og kenndar aðferðir til að eyða slíkum truflunum.  Fjallað er um almenna fjarskiptanetið, uppbyggingu og virkni símtækja, farið yfir helstu þætti reglugerða og laga um fjarskipti.

Kynntir eru helstu þættir viðvörunarkerfa, farið yfir reglur um brunaviðvörunarkerfi frá Brunamálastofnun og fjallað ítarlega um brunaviðvörunarkerfi og íhluti þeirra.

Farið er yfir búnað og tengingar þjófavarnarkerfa.

.c.STAFRÆN FJARSKIPTATÆKNI 103
MSF 103

Undanfari: 
Sveinspróf
Markmið

Nemendur öðlist þekkingu á nýtækni í stafrænni fjarskiptatækni og verði hæfari við dagleg störf á því sviði. 

Innihaldslýsing

a)
Sýnataka og enduruppbygging merkja

Kynntar eru aðferðir við sýnatöku á hliðrænum merkjum og hvernig þau eru notuð í stafrænu formi og öfugt.

b)
Fjölrásir í rafeindatækjum

Fjallað er um mælingar á móturum og skynjurum fyrir fjölrása kerfi sem nota púlsstyrksmótunaraðferðir.

c)
Stafræn mótun

Æft er að gera mælingar á sendum og móttökurum sem nota stafrænar mótunaraðferðir.

d)
Delta og Delta Sigma fjarskiptaeiningar

Unnin eru mælinga- og rannsóknaverkefni á tækjaeiningum sem nota Delta og Delta Sigma mótunaraðferðir. 

e)
Mismunandi form stafrænna merkja

Mælingar á formum stafrænna merkja er æfð.  Mismunandi mótunaraðferðir stafrænna merkja er kynnt og fjallað um kosti og galla þeirra. 

.c.STAFRÆN RAFEINDATÆKNI 103
MSR 103

Undanfari:
Sveinspróf

Markmið

Nemendur auki þekkingu sína á nýtækni í stafrænni rafeindatækni. 

Innihaldslýsing

a)
Sendi- og móttakaraeiningar fyrir ljósleiðara

Æft er að tengja ljósleiðara, mæla deyfingu samtenginga og skoða tengingu í monitor.  Gerðar eru mælingar á sendum og móttökurum sem notaðar eru við ljósleiðara.  Bilanaleit í sendi- og móttakaraeiningum notenda er þjálfuð.

b)
Fjölrásir

PAL, GAL, PIC og PROM rásir. Fjallað er um virkni þeirra og notkunarmöguleika. 

.c.STAFRÆNIR SPILARAR/UPPTÖKUTÆKI 102
MSU 102

Undanfari:
Sveinspróf

Samhliða áfangi:
Enginn

Markmið

Nemendur 

-
geti annast viðgerðir á stafrænum hljóðspilurum

-
geti notað íhluti í ljóstækni í rafeindatækjum

-
viti um tæknileg atriði og annmarka ljósíhluta

Innihaldslýsing

Fjallað er um uppbyggingu og virkni íhluta geislaspilara.  Uppbygging, bilanaleit, mælingarverkefni. Ítarleg umfjöllun er um breytingu merkja A/D og D/A í stafrænum spilurum.

.c.STÝRINGAR 106
MSA 106

Markmið

Nemendur 

-
öðlist aukna færni í segulliða-, rafeinda-, loft, iðntölvu- og tölvustýringum

-
verði hæfir til að velja stýriaðferðir og búnað við breytilegar aðstæður

-
kynnist helstu íhlutun og aðferðum við rafeindaaflstýringar

Innihaldslýsing

Rifjaðir eru upp grunnþættir stýringar og farið yfir einkenni hverrar stýriaðferðar.  Farið er yfir tákn og teikningar og kynntir staðlar sem fjalla um stýringar.  Farið er í gerð flæðirita við lausn stýriverkefna og yfirfærslu þeirra í mismunandi stýringar.  Nemendur leysa verkefni í stýringum m.a. með tímaseinkun, teljurum, raðarvirkni, A/D og D/A breytum, spennu- og straummerkjum (0-10V, 4-20mA), reikniaðgerðum, útprentun, skráningum og geymslu upplýsinga.  Farið er yfir uppbyggingu rafeindabúnaðar sem notaður er til aflstýringar og æfð bilanaleit.

.c.STÝRINGAR Í IÐNAÐI 103
MSI 103

Undanfari:
Sveinspróf

Samhliða áfangi:
Enginn

Markmið

Nemendur öðlist færni í tölvu- og iðntölvustýringum og verði hæfir til að velja stýriaðferðir og búnað við breytilegar aðstæður.

Innihaldslýsing

Fjallað er um uppbyggingu forritanlegra stýrikerfa, virkni og samsetningu.  Kennd er forritun stýribúnaðar.  Stýriforrit eru prófuð og síðan búnaður tengdur við stýringu.

.c.TÖLVU- OG RAFEINDASTÝRINGAR 103
MTÖ 103

Undanfari:
Sveinspróf
Markmið

Nemendur þekki notkunarmöguleika rafeindalíkana við rafeindastýringar og kynnist notkun tölvu- og tölvueininga í rafeindastýringum.

Innihaldslýsing

a)
Rafeindastýringar í tölvu

Unnin eru líkön í tölvu sem innihalda rafeindaíhluti, mælitæki og merkjaform. Þjálfaðar eru tengingar og mælingar rafeindarása.

b)
Mismunandi tölvueiningar til rafeindastýringar

Æft er að nota tölvu sem stjórntæki og sambyggðar tölvueiningarásir til stýringar.  

.c.TÖLVUFJARSKIPTI 103
MTF 103

Undanfari:
Gagnasenditækni og tölvukerfi

Markmið

Nemendur efli þekkingu sína á tölvufjarskiptum og algengustu tölvunetum. 

Innihaldslýsing

a)
Gagnanet

Algeng gagnanet og staðlar þeim tengdum eru kynnt.  Farið er yfir alþjóðatengistaðla og algengar aðgangsaðferðir.  Farið er ítarlega í aðferðir við skráarflutning og vandamál sem þeim fylgja.  Kynntir eru algengustu staðlar við skráarflutning.

b)
PC net vélbúnaður/ hugbúnaður

Umfjöllun er um uppsetningu vélbúnaðar og hugbúnaðar á PC netum.  Farið er í uppbyggingu og skilgreiningu á Ethernet og Tokenring netum.  Farið er ítarlega í eina gerð af hugbúnaði sem notaður er í PC netum. 

.c.ÖRTÖLVUR TIL STÝRINGAR 103
MÖS 103

Undanfari:
Sveinspróf
Markmið

Nemendur þekki notkunarmöguleika örtölva til stýringar, kynnist notkun örtölvu við mismunandi aðstæður og læri að forrita þær miðað við mismunandi verkefni.

Innihaldslýsing

a)
Rafeindastýring í tölvu

Unnin eru örtölvulíkön í tölvu sem innihalda rafeindaíhluti og merkjaform.  Tengingar og mælingar rafeindarása eru þjálfuð.

b)
Mismunandi tölvueiningar til rafeindastýringar

Æft er að nota tölvu sem stjórntæki og einnig notaðar sambyggðar tölvueiningarásir til stýringar.  

.c.VIÐVÖRUNARKERFI /AÐGANGSBÚNAÐUR 103
MVA 103

Undanfari:
Sveinspróf

Samhliða áfangi:
Enginn

Markmið

Nemendur auki þekkingu sína á bruna- og viðvörunarkerfum og kynnist notkunarmöguleikum aðgangsbúnaðar.

Innihaldslýsing

Fjallað er um grunnuppbyggingu brunakerfa.  Gerð er grein fyrir helstu þáttum brunaviðvörunarbúnaðar, íhlutun hans og tengingu við önnur viðvörunarkerfi.  Farið er yfir reglugerð Brunamálastofnunar um sjálfvirk brunakerfi. Þátttakendur vinna við tengingu og forritun stjórnstöðva.  Farið er yfir helstu notkunarmöguleika aðgangsbúnaðar og kerfa. 

